
痘診心法要訣 

痘形并證治門上-發熱證治{清解散} 

原文 

痘驚清解升葛蒡，荊防甘草桔連芩，蟬翹芎前查通紫，

表羌蘇芷弱耆參。 

「清解散」防風、荊芥、牛蒡子 炒 生甘草、升麻葛根、

桔梗、黃連、黃芩、蟬蛻、紫草茸、川芎、前胡、山查、木

通、連翹 去心 引加生薑、燈心，水煎服。 

 

註釋 

痘欲出而發驚搐者，皆由其毒不得快然宣發，而鬱於經也。其現證則面赤、

心煩、口渴、手足抽搐，俱以清解散主之。 

  或因風寒束於表者，其現證則無汗頭疼，身體疼痛，欬嗽噴涕，本方中加

羌活、蘇葉、白芷，以表發之。 

  若兼形氣虛弱者，其現證則面色淺淡身體微熱，四肢微溫，倦怠嗜臥，本

方中加人參、黃耆，以託之。 

 


